
AQSH VA FRANSIYA
MISOLIDA KICHIK BIZNES
VA TADBIRKORLIK
MEZONLARINING TAHLILI

Aripov Oybek Abdullaevich
Namangan davlat texnika universiteti,
“Iqtisodiyot” kafedrasi mudiri, DSc, professor.

Annotatsiya. Magolada AQSh va Fransiyada kichik biznesni tasniflash mezonlari, xususan miqdoriy va sifat ko‘rsatkichlari
tahlil gilingan. SBA standartlari, tarmoglar bo‘yicha farglar hamda Fransiyadagi hunarmandchilikning huqugiy xususiyatlari
yoritilgan. Shuningdek, korxona egasining mehnatga munosabati kichik biznes mezonining muhim belgisi sifatida asoslab
berilgan.

Kalit so‘zlar: kichik biznes, tadbirkorlik, mezonlar, sifat ko‘rsatkichlari, ishchilar soni, aylanma mablag’, SBA, NAICS,
AQSh tajribasi, Fransiya tajribasi, hunarmandlar, sertifikatlashtirish.

Abstract. The article analyzes the criteria for classifying small businesses in the United States and France, focusing on
both quantitative and qualitative indicators. SBA standards, industry-specific differences, and the legal features of crafts
in France are examined. The attitude of the business owner toward labor is substantiated as an important characteristic
within the criteria for defining small businesses.

Key words: small business, entrepreneurship, criteria, quality indicators, number of employees, turnover, SBA, NAICS,
US experience, French experience, artisans, certification.

AHHOTauus. B crtatbe aHanuaupytoTcs kputepun knaccudpukaumm manoro 6usHeca B CLUA n PpaHumm, B 4acTHOCTU
KONMMYeCTBEHHbIE N KavyecTBEHHble nokasatenu. Paccmarpueatotcs ctaHgapTel SBA, oTpacneBble pasnuuuvs, a Takke
npaBoBble 0COGEHHOCTM pemecrneHHnYecTBa Bo PpaHumn. OBocHOBaHO, YTO OTHOLLEHWE BnagenbLa 6usHeca K Tpyay
ABNSETCHA BaXHOW XapakTepPUCTUKOW KpUTeEpUsi manoro busHeca.

KntouyeBble crioBa: Manblii BU3Hec, NpeanpuHUMaTenbLCTBO, KPUTEPUN, NMOKa3aTenn kavecTBa, YNCIIEHHOCTb PaboTHUKOB,
obopor, SBA, NAICS, onbiT CLUA, onbIT PpaHLmm, peEMECTEHHUKN, cepTUDMKaLNS.

KIRISH

Dunyo igtisodiyotida kichik biznes va tadbirkorlikning ahamiyati izchil ortib bormoqda. Mazkur sektor
igtisodiy o‘sish, innovatsiyalarni joriy etish, sog‘lom ragobatni shakllantirish, bandlik imkoniyatlarini kengaytirish
hamda jamiyatning ijtimoiy barqgarorligini ta’minlashda muhim omil sifatida e’tirof etiladi. Turli davlatlarda kichik
biznesni qo'llab-quvvatlash siyosati, avvalo, tadbirkorlik subyektlarini aniq mezonlar asosida tartibga solish
va ularga magsadli imtiyozlar taqdim etishga tayangan holda amalga oshiriladi. Ushbu maqolada AQSh va
Fransiya misolida kichik biznesni tasniflash mezonlari, ularning huquqiy asoslari va amaliyotdagi farglari ilmiy
tahlil gilinadi.

Xalgaro amaliyotda kichik biznes va tadbirkorlikning asosiy mezonlari mamlakatlar kesimida farglansa-da,
ko‘plab davlatlarda qo‘llaniladigan umumiy yondashuvlar mavjud. Mazkur mezonlarning eng ommaviy ko‘rinishi
1-jadvalda keltirilgan bo'lib, ular yordamida kichik biznes subyektlarini davlat tomonidan samarali tartibga solish
hamda ularni magsadli qo‘llab-quvvatlash zarurligi ta’kidlanadi (1-jadval).

1-jadval. Turli mamlakatlarda kichik biznes va tadbirkorlikni tasniflash mezonlari*

Mikro-, kichik va o‘rta biznesni ajratishda qo‘llaniladigan asosiy mezonlar quyidagilardan iborat

xodimlar soni;

yillik aylanma (revenue/turnover) hajmi

aktivlar giymati

korxonaning yirik kompaniyalarga bog'liq bo‘lmagan holda mustagqil faoliyat yuritishi

Ushbu mezonlarning go‘llanishidan ko‘zlangan asosiy magsadlar

solig va buxgalteriya yukini magbullashtirish

kredit va grantlardan foydalanish imkoniyatlarini aniglash

davlat tomonidan qo‘llab-quvvatlash dasturlarida subyektlarni samarali saralash

ragobat mubhitini tartibga solish va bozor bargarorligini ta’minlash

Deyarli barcha mamlakatlarda davlat tomonidan kabyn qilingan dasturlar tarkibida kichik biznes va xususiy
tadbirkorlikni rivojlantirishra alohida e’tibor garatiimoqda. Chunki ushbu sektor ko‘plab davlatlar igtisodiyotining
bargaror rivojlanishida muhim o'rin tutadi. Ayni paytda rivojlangan mamlakatlar tajribasi shuni ko‘rsatadiki,
kichik biznes va xususiy tadbirkorlikning ahamiyati ularning igtisodiy taraqqgiyotida anchadan beri (anigrog'i,
so‘nggi 40 yildan buyon) muntazam ravishda e’tirof etib kelinmogda. Shu sababli rivojlangan davlatlarda kichik
biznesni rivojlantirish va uni davlat tomonidan tartibga solish bo‘yicha boy tajriba shakllangan.

E’tiborlisi shundaki, ushbu mamlakatlarda TynnaHraH Taxpubanap rnmoban mktucogun jarayonlarda ham
yangicha yondashuvlar va takomillashuvni taqozo etmoqda. Bugungi kunda kichik biznesning rivojlanish
omillari bilan bir gatorda, ushbu sektor subyektlari faoliyatini belgilash hamda mezonlarini aniglash borasida bir
gator nazariy talginlar mavjud.

MAVZUGA OID ADABIYOTLAR SHARHI

Kichik biznes va tadbirkorlik mezonlarini belgilash masalasi xalgaro iqgtisodiy adabiyotlarda keng
o‘rganilgan. limiy garashlar avvaliga xodimlar soni, aylanma mablag‘lar hajmi va aktivlar giymati kabi migdoriy
ko‘rsatkichlarga tayangan bo‘lsa, keyinchalik sifat xususiyatlari va institutsional omillarga asoslangan
yondashuvlar ham shakllandi.

AQSh amaliyotida U.S. Small Business Administration (SBA)? tomonidan ishlab chigilgan “Size Standards”
tizimi yetakchi o'rin tutadi. Ushbu tasnif kichik biznesni tarmoq xususiyatlari asosida aniglaydi va xodimlar soni
hamda yillik daromad mezonlari bilan farglaydi. Nikolas Siropolisning tadgiqotlari ushbu mezonlarning amaliy
go‘llanishini ko‘rsatib, bozor ulushi, innovatsion faoliyat va boshgaruv moslashuvchanligining ham muhim omil
ekanini ta’kidlaydi.

Sifat ko‘rsatkichlariga oid adabiyotlarda Stenli kichik biznesni shaxsiy boshqgaruv, mijoz va ta’minotchilar
bilan bevosita alogadorlik orgali tavsiflaydi. F. Klark esa kichik biznes mohiyatini nafagat foyda bilan, balki
ijodkorlik, mustaqillik va turmush sifati kabi nomoddiy omillar bilan ham bog‘laydi.

Fransiya amaliyotida kichik biznes mezonlari hunarmandchilik an’analari, kasbiy malaka va sertifikatlash
talablari bilan izohlanadi. J. Chatain va R. Gaudonning tasnifiga ko‘ra, fransuz modeli hunarmandlar, cheklangan
migdorda yollanma ishchilar bilan ishlovchi korxonalar va takror ishlab chigarish imkoniyatiga ega subyektlar
kabi guruhlarga bo‘linadi. Bunda mahsulot sifati va kasbiy an’analar muhim ustuvorlik sifatida gayd etiladi.

Yevropa va AQSh tadqiqotlari shuni ko‘rsatadiki, kichik biznes mezonlari har bir mamlakatning igtisodiy
tuzilmasi, bozor strategiyasi va tadbirkorlik madaniyatiga bog'‘liq holda shakllanadi. AQSh modeli innovatsiya va
tez o‘sishga yo‘naltiriigan bo‘lsa, Fransiya yondashuvi bargarorlik, mahorat va hunarmandchilik gadriyatlariga

1 Muallifning turli manbalar asosida ishlanmasi.
2 Izoh: SBA — Small Business Administration. Bu AQSh Federal hukumatiga garashli mustagqil agentlik bo‘lib, uning asosiy vazifasi —
kichik biznes korxonalarini qo‘llab-quvvatlash, ularning rivojlanishini ta’'minlash va igtisodiyotdagi ishtirokini oshirishdir.

tayanadi. Shu bois, kichik biznes mezonlarini igtisodiy, huquqgiy va madaniy omillar uyg‘unligida o‘rganish ilmiy
adabiyotlarning umumiy xulosasini tashkil etadi.

TADQIQOT METODOLOGIYASI

Ushbu tadgigotda AQSh va Fransiyada kichik biznes va tadbirkorlik mezonlarini giyosiy tahlil qilish uchun
kompleks ilmiy-uslubiy yondashuvlar go‘llanildi. Avvalo, mavzuga oid nazariy manbalar, gonunchilik hujjatlari va
SBA (U.S. Small Business Administration) tomonidan belgilangan standartlar kontent tahlili (content analysis)
usuli orgali o‘rganildi. Bu yondashuv kichik biznes mezonlarining miqdoriy va sifat ko‘rsatkichlari bo‘yicha
farglarini tizimli ravishda aniglash imkonini berdi.

Tadqiqotda giyosiy tahlil (comparative analysis) asosiy usul sifatida go‘llanib, AQShdagi tarmoq bo‘yicha
differensial mezonlar va Fransiyadagi hunarmandchilikka tayangan modelning o‘ziga xosligi solishtirildi. Shu
jarayonda xodimlar soni, yillik aylanma, boshqaruv shakli, kasbiy malaka talablari va bozor xulg-atvori kabi
ko‘rsatkichlar xalqaro tasniflar bilan taggoslab baholandi.

Shuningdek, induksiya va deduksiya usullaridan foydalanilib, turli ilmiy manbalardagi umumiy nazariy
garashlar asosida kichik biznesning sifat ko‘rsatkichlariga doir umumlashtirilgan xulosalar shakllantirildi. Tahlil
jarayonida Stenli, Klark, Siropolis, Chatain va Gaudon kabi olimlarning tasniflari mantigiy tahlil orqali qayta
ko‘rib chiqildi va ularning qo‘llash imkoniyatlari zamonaviy igtisodiy sharoitlarda o‘rganildi.

Tadqgigotning amaliy giymatini oshirish magsadida kichik biznes subyektlari tasnifini belgilovchi mezonlar
jadval ko'rinishida tizimlashtirilib, AQSh va Fransiya modellari o‘rtasidagi farglar strukturaviy tahlil asosida
yoritildi. Metodologiyaning ushbu kombinatsiyasi kichik biznesni tasniflash bo‘yicha har ikki davlatda shakllangan
yondashuvlarning nazariy va amaliy jihatlarini chuqur o‘rganish imkonini berdi.

TAHLIL VA NATIJALAR

Kichik biznes mezonlarining sifat ko‘rsatkichlari bo'yicha nazariy yondashuvlarni tahlil gilish magsadida
AQSh va Fransiyada ushbu sohaning rivojlanishi, davlat tomonidan yaratilgan sharoitlar hamda huquqiy
asoslarning o'ziga xos jihatlari ko‘rib chigiladi.

Jahon miqyosida kichik biznes va xususiy tadbirkorlikni sifat ko‘rsatkichlari orqali tasniflashga doir mezonlar
ham mavjud bo‘lib, ularni aniglash masalasi nisbatan murakkabdir. Hozirgacha bu masalada igtisodchi olimlar
o‘rtasida yakdil fikr mavjud emas. Shunga garamay, ushbu tadgigotda AQSh va Fransiya misolida kichik biznes
mezonlarini sifat ko‘rsatkichlari asosida tahlil gilishga urinamiz.

Ma’lumki, AQShda kichik biznesning rivojlanishi uchun keng va qulay sharoitlar yaratilgan. Kichik biznes
subyektlarining erkin faoliyat yuritishi, ular uchun puxta ishlab chigilgan huqugiy asoslar va amaliy mexanizmlar
ishbilarmonlik muhitining kengayishiga xizmat qiladi. Shu bilan birga, kichik biznes mezonlarining sifat
ko‘rsatkichlari ham muntazam ravishda takomillashtirib borilmoqda.

Hozirgi kunda ko‘plab mamlakatlarda kichik biznesni tasniflashda asosan xodimlar soni inobatga olinadi.
Biroq rivojlangan davlatlarda bunga qo‘shimcha ravishda boshga mezonlar ham ishlab chigilgan va amaliyotda
go'‘llanilmoqgda.

AQShda kichik biznesni belgilovchi mezonlar tizimi boshga ko‘plab davlatlardagiga nisbatan aniqroq
va batafsil ishlab chigilgan. Bu mezonlar korxonaning faoliyat turi, tarmoq xususiyatlari hamda iqtisodiy
ko‘rsatkichlarga ko'ra farglanadi. Masalan, ayrim sohalarda kichik korxona magomi xodimlar soni asosida
belgilanadigan bo‘lsa, boshqga sohalarda yillik aylanma yoki foyda migdoriga qarab tasniflanadi.

Small Business Administration (SBA) ma’lumotlariga ko‘ra, AQShda kichik korxonalarni belgilashda
xodimlar sonidan tashqari boshqa mezonlar ham qgo'llaniladi. Jumladan, gayta ishlash sanoatida 250 nafar
xodimgacha ega korxonalar kichik biznes sifatida tasniflanadi, 1 000 nafardan ortiq xodimga ega subyektlar esa
yirik biznes toifasiga kiradi. Bir garashda bu mezonlar fagat miqdoriy ko‘rsatkichlarga asoslangandek tuyuladi.
Ammo AQShda qayta ishlash sanoati ko‘plab kichik tarmoqchalarga bo‘lingan bo'lib, har bir tarmogchada kichik
biznes mezonlari ma’lum darajada farglanadi.

Xuddi shu fikrimizning dalili sifatida Nikolas L. Siropolisning “Kichik biznesni boshgarish” kitobidan
olingan 2-jadvalni keltiramiz. Jadvaldagi ma’lumotlardan ko‘rinib turibdiki, yirik tarmoqglar o‘zining bir nechta
tarmoqchalariga ega bo'lib, ular bo‘yicha kichik korxonalar uchun ruxsat etilgan xodimlar soni turlicha
belgilangan. Masalan, ishlab chigaruvchilar misolida uch xil darajadagi mezonlarni ko‘rish mumkin. Xuddi
shuningdek, ulgurji savdo va chakana savdo tarmoglari bo'yicha ham farglangan mezonlar mavjud.

Eng ko'p xodimlar ishlab chigarish sanoatining ayrim tarmoqchalarida faoliyat yuritadi, eng kam xodimlarga
ega bo‘lgan korxonalar esa xizmat ko‘rsatish sohasining tarmoqchalarida uchraydi. Ulgurji savdo tarmoqchalari
esa o‘rta ko‘rsatkichlarga ega. Masalan, mebel mahsulotlarini ishlab chigaruvchi kichik korxonalarda 500
nafargacha xodim ishlashi mumkinligi belgilangan. Ushbu mezonlar AQSh Kongressi tomonidan tasdiglangan
me’yoriy hujjatlarda o'z aksini topgan (2-jadval).

2-jadval. SBA bo'yicha kichik korxonalar tarkibiga kiritiluvchi mezonlar?

Ishlab chiqaruvchilar Xodimlar soni bo‘yicha mezon
Neftni gayta ishlash korxonalari 1500
Elektr hiso_blash mashinalari (EHM) ishlab chigarish 1000
korxonalari
Makaron va spagetti ishlab chigarish korxonalari 500

Ulgurji savdogarlar Xodimlar soni bo‘yicha mezon

Sport mahsulotlari bo‘yicha ulgurji savdo korxonalari 500
Mebel savdosi bilan shug‘ullanuvchi korxonalar 500
Lak va bo‘yoq mahsulotlari ulgurji savdosi 500

Chakana savdogarlar Yillik savdo tushumi bo‘yicha mezon
Boqqollik va ozig-ovgat do‘konlari 13,5
Avtomobil agentliklari 11,5
Restoranlar 10,0

Xizmat ko‘rsatish subyektlari Savdodan tushum, million $ yiliga, kamid

EHM xizmati 12,5
Buxgalterlik xizmatlari 4.0
Televizorlarni ta’mirlash xizmati 3,5

2-jadvalning mazmuni shundan iboratki, unda kichik biznes mezonlarini belgilovchi ko‘rsatkichlar, avvalo,
xodimlar soni orgali aks ettiriigan bo‘lsa-da, har bir yirik tarmoq ichida uning tarmoqchalari bo‘yicha yanada
anigroq gradatsiya mavjud. AQShda muvaffagiyat mezonlari orasida bozor ulushini kengaytirish, tezkor
rivojlanish va yirik kapitalni jalb qilish alohida ahamiyatga ega. Shu bois, kichik biznes subyektlari ko‘pincha
tez masshtablanish imkoniyatiga ega bo‘lib, raqobat jarayonida faol va strategik yondashuvlardan foydalanadi.

Xususan, AQShda tadbirkorlik faoliyatining rivojlanish mantig‘i quyidagi ketma-ket jarayonlar orqali
namoyon bo‘ladi:

. tez bozorni , tez miqyosda
r . . .
Innovatsiya o'sish | | xavt olish tiklanish

AQSh tadbirkorligini rivojlantirishga oid zanjir tadbirkorlik madaniyatining mazmunini anig va mantigiy
tarzda ifodalaydi. Ushbu zanjirdan ko‘rinadiki, AQShda biznesni boshlashda asosiy harakatlantiruvchi kuch
yangi texnologiyalarni yaratish, innovatsion biznes modellardan foydalanish hamda bozorga yangi mahsulot
olib chigishga qaratilgan. Shu ma’noda innovatsiya tadbirkorlikning bosh omillaridan biri sifatida e’tirof etiladi.

Shundan kelib chigib aytish mumkinki, kichik biznes mezonlarini aniglashda sifat ko‘rsatkichlaridan biri —
bu yangilikni tezkor joriy etish qobiliyatidir. Bundan tashgari, AQShda gabul gilingan gonunchilik normalariga
muvofig, SBA tomonidan belgilangan talablar (shartlar) ham mavjud bo'lib, kichik biznes subyektlarini tartibga
solish tizimi o‘ziga xos tarzda shakllantiriigan. Shundan kelib chigib aytish mumkinki, kichik biznes mezonlarini
aniglashda sifat ko‘rsatkichlaridan biri — bu yangilikni tezkor joriy etish qobiliyatidir. Bundan tashqari, AQShda
gabul gilingan gonunchilik normalariga muvofiq, SBA tomonidan belgilangan talablar (shartlar) ham mavjud
bo‘lib, kichik biznes subyektlarini tartibga solish tizimi o‘ziga xos tarzda shakllantiriigan (3-jadval).

3 Manba: Siropolis N. Upravlenie malo‘m biznesom. Rukovodstvo dlya predprinimateley. / Per. s angl. Akademiya narodnogo
xozyaystva. —M.: Delo, 1997. S. 20.

3-jadval. AQSh qonunchiligiga muvofiq kichik korxonaga kirish mezonlari*

Mezon / shart Talablar (SBA bo‘yicha)

Korxona foyda (profit) olish magsadida tashkil etilgan bo'lishi.

Mustaqil egalik va boshqaruvga ega bo'lishi; ya’ni milliy darajada ustun mavqgega ega
Qonuniy mazmun (dominant) kompaniya hisoblanmasligi.

(universal shartlar) AQSh (yoki uning hududlari)da joylashgan va amalda faoliyat yuritayotgan bo‘lishi.
Korxonaning faoliyat turi Sanoat tasnifi tizimi — North American Industry Classification
System (NAICS) ga mos bo'lishi.

Kompaniyaning “kichik biznes” sifatida tan olinishi sanoat turiga bog'liq ravishda quyidagi
O’lcham mezonlari mezonlardan biriga yoki ikkala mezonga birgalikda rioya gilinishini talab etadi:

(size standards) *xodimlar soni bo'yicha belgilangan chegaralarga mos kelishi;

*o‘rtacha yillik daromad (annual receipts / revenue) belgilangan migdordan oshmasligi.

Affillangan® (affiliate) Agar korxonaga 50 foiz yoki undan ortiq darajada egalik yoki boshqgaruv orgali ta’sir
korxonalarni hisobga ko‘rsatuvchi boshga kompaniyalar mavjud bo‘lsa, ushbu affillangan korxonalar xodimlari yoki
olish tartibi daromadlari ham umumiy hisobga qo‘shiladi.

IQTISODIYOT 9OKOHOMHUKA ECONOMY

Fransiyada kichik va o‘rta tadbirkorlarning umumiy konfederatsiyasi ta’kidlashicha, kapitalining asosiy
gismi o'z mulkidan iborat bo‘lgan, o'z xodimlarini shaxsan boshgaradigan va ular bilan doimiy hamda bevosita
alogada bo‘la oladigan korxona egalari boshqaruvidagi subyektlar kichik va o‘rta korxonalar toifasiga kiritiladi.

Bundan tashgari, Fransiyada hunarmandlar ham alohida toifa sifatida faoliyat yuritadi. Ular o'z mablag’lari
hisobidan korxona tashkil etib, 10 nafargacha ish o'rinlari yaratishlari mumkin. Zarur hollarda hunarmandning
0'zi ham korxona jarayonlarida bevosita ishtirok etadi, ya'ni u fagat rahbarlik vazifasini bajarib qolmay, balki
ishchilar bilan barobar mehnat qgiladi. Chunki mahsulot ishlab chigarishning eng nozik bosgqichlarini bajarishda
hunarmandning mahorati oddiy ishchi mehnati bilan tenglashtiriimaydi. Buning sababi — hunarmandlar o'z
kasbi bo‘yicha chuqur bilim va yuksak malakaga ega bo'lishidir.

Ularning professionalligi maxsus sertifikat bilan tasdiglanishi shart. Aks holda ular Hunarmandlar palatasiga
a’zo bo'la olmaydi. Palataga a’zolik esa qonuniy faoliyat yuritish hamda hunarmand sifatida tan olinishi uchun
muhim mezon hisoblanadi.

Shu tariga, Fransiyada hunarmandlar professional ko‘nikma (skill) va yuksak mahoratga ega bo‘lishlari,
bu malakani sertifikat orqali tasdiglashlari, shuningdek o'z korxonalarini ochib, ishlab chigarish jarayonlarida
faol ishtirok etishlari talab etiladi. Ushbu tizim ularning kasbiy faolligini oshiradi va ishlab chiqgarilayotgan
mahsulotning yuqori sifatini ta’minlaydi.

Fransiyada kichik biznes va tadbirkorlikni rivojlantirish jarayonlarida quyidagi ketma-ketlik ustuvor
ahamiyatga ega:

barqa- kasbiy sertifikat va

Mahorat — an’ana — sifat —» rorlik malaka

Fransiya tadbirkorligini rivojlantirishga oid zanjir

Bizning fikrimizcha, turli hajmdagi korxonalarni aniglashda kichik biznes mezonining asosiy sifat
ko‘rsatkichlari korxona egasining mehnatga bo‘lgan munosabati va korxonani boshqarishdagi ishtiroki orgali
namoyon bo‘ladi. Agar AQShda kichik biznes mezonlarini belgilashda mayda, orta va yirik tadbirkorlarning
mehnat jarayoniga hamda boshqaruvga bo‘lgan yondashuvlari inobatga olinsa, Fransiyada bu masalada
boshgacha yondashuv qo‘llaniladi. Aynigsa, mayda tadbirkorlarni alohida toifa sifatida ajratish o‘rniga ularning
funksiyasini hunarmandlar bajarishi huqugiy jihatdan asoslangan yondashuv hisoblanadi (4-jadval).

4 Jadval muallif tomonidan tuzilgan. Manbalar: https://www.sba.gov/document/support-table-size-standards; https:/www.sba.gov/
federal-contracting/contracting-guide/size-standards?utm

5 I1zoh: Affiliatlik — bu kompaniyalar o‘rtasidagi egalik, nazorat yoki ta’sir tufayli ularni bir butun igtisodiy subyekt sifatida hisobga olish
tushunchasidir.

4-jadval. AQSh va Fransiyada korxona egasining mehnatga hamda korxonani boshqarishga bo‘lgan munosabati
orqali kichik biznes mezonini belgilovchi sifat ko‘rsatkichlari®

o'z firmasini mustaqil boshgaradi va ishchilar bilan bevosita aloga

Mayda tadbirkor o'rnatadi.

bir vaqtning o‘zida mulkdor, boshgaruvchi va ishlab chiqarish jarayonida

(Fransiya modeli faol ishtirok etuvchi ishchi vazifasini bajaradi.

uchun xos)

d=

.2

= O‘rta tadbirkor asosan aqllly mehnat'bllan sﬁug ullanadi, onIan‘mallshchllardan

9 foydalanadi va ular bilan ko‘proq mulogotda bo‘ladi.

= . . . . . G

X korxona boshqaruv jarayonidan nisbatan uzoglashgan bo'lib, o‘zining =

5 Yirik tadbirkor xodimlari, aynigsa ishlab chiqgarishdagi ishchilar bilan bevosita aloga '-g

g o‘rnatmaydi. =

< (o)
[}
©

Hunarmand 2

2
o
I

Fransiya an’anaviy hunarmandchilikka tayangan tizimni ma’qul ko‘radi. Chunki mamlakatda kichik
biznesning katta gismi hunarmandlardan iborat bolib, ular mahsulot sifati, mahorat va kasbiy an’analarni
saglashga alohida e’tibor garatadi. Fransiyaning biznes modelida tez macwTabnannwdan ko'ra, faoliyat
barqarorligi va sifatning ustuvorligi muhim o'rin tutadi. Bu holatni 1-chizma orgali yanada anigroq tushuntirish
mumekin.

G'arb igtisodchi olimlari kichik biznesni tasniflashda o‘ziga xos sifat ko‘rsatkichlarini oz ichiga oluvchi
mezonlarni taklif gilganlar. Xususan, amerikalik professor Stenlining “Kichik sanoatni rivojlantirish” asarida gayd
etilishicha, quyidagi bandlardan kamida ikkitasi mos tushgan korxonalar kichik korxonalar gatoriga kiritiladi:

*nisbatan kam ixtisoslashgan korxonani egasi tomonidan shaxsan boshgarilishi;

syuqori bo‘g‘indagi rahbariyatning ishchilar, mijozlar va ta’minotchilar bilan bevosita alogada bo‘la olishi;

kapital bozoriga kirish imkoniyatlarining cheklanganligi yoki gisqa muddatli kreditlarga oid qgiyinchiliklarning
uchrab turishi;

+oldi-sotdi muzokaralarida ustun mavge egallash imkoniyatlarining cheklanganligi;

*mulkdor, rahbar va bozor bilan bog'liq lokal tashkiliy birliklarning nisbatan zaif integratsiyalashuvi.

Dastlabki ikki band kichik va o‘rta korxonalar o‘rtasidagi fargni ancha aniq ifodalab bersa, qolgan bandlar
ham kichik, ham o‘rta korxonalar faoliyati uchun umumiy bo‘lishi mumkin. Shu sababli kichik va o‘rta korxonalar
ko‘lamini ajratish ilmiy-uslubiy jihatdan murakkab emas.

Ingliz igtisodchisi F. Klark kichik biznesning mohiyati fagat maksimal foyda olish bilan belgilanmasligini
ta’kidlab, mustaqillik, ijodiy yondashuv va turmush sifatini yaxshilash kabi nomoddiy omillar ham katta ahamiyatga
ega ekanini qayd etadi. Darhagiqat, bunday omillar tadbirkorlik faocliyatida motivatsiyani kuchaytiradi. Shu bilan
birga, foyda olish iqtisodiy faoliyatning asosiy magsadlaridan biri bo‘lib goladi.

Fransuz olimlari J. Shaten va R. Godon “Mayda va o‘rta korxonalar: tanlov vaqti”” asarlarida korxonalarni
sifat xususiyatlariga tayangan holda quyidagi guruhlarga ajratgan:

1.Hunarmandlar va mayda xo‘jayinlar — ishlab chiqarishning asosiy qismini bevosita bajaradi, yuqori
malakaga ega bo‘ladi va asosiy daromadni ana shu mehnat orqali oladi.

2.Cheklangan migdorda yollanma ishchilardan foydalanadigan mayda korxonalar — ular ko‘pincha “yopiq
davra” (circuit fermé) doirasida faoliyat yuritadi va tirikchilik darajasida barqgaror daromad keltiradi.

3.Kapital asosida kengaytirilgan takror ishlab chigarishga ega bo‘lgan mayda va o‘rta korxonalar — bunday
korxonalar ko‘plab yollanma ishchilarga ega bo‘ladi, biroq bozor o‘zgarishlari va iqtisodiy-siyosiy omillar ta’siriga
sezgir bo‘ladi.

4.0'rta va yirik nomonopol korxonalar — ular monipolistik bozor sharoitida ragobat kuchayganda o'z
mavgeini mustahkamlash uchun strategik qarorlar gabul gilishi zarur bo‘ladi®.

Mazkur tasnif rivojlangan bozor igtisodiyotidagi korxonalar holati hagida umumiy tasavvurni keng yoritadi.

Shunday qilib, AQSh va Fransiyada kichik biznes va tadbirkorlik mezonlarini tahlil qgilganimizda, har
ikki davlatda tadbirkorlik madaniyati, korxona ko‘lami va tadbirkorning biznes jarayonidagi roli o‘ziga xos
yondashuvlar orgali shakllanishini ko‘rish mumkin. Agar AQShda biznes madaniyati erkinlik, innovatsion
faoliyat va riskka tayyorlikni rag‘batlantirsa, Fransiyada tadbirkorlik madaniyati bargarorlik va hunarmandchilik
an’analariga tayangan holda shakllangan (5-jadval).

6 Chizma muallif tomonidan ilmiy manbalar asosida ishlab chigilgan.
7 Py6e B. A. Manbii biznes: istoriya, teoriya, praktika. —-M.: TEIS, 2000. S. 33.
8 Chatain J., Gaudon R. Petites et moyennes enterprises: I'heure du choix. Paris, 1975. P. 43.

5-jadval. AQSh va Fransiyada kichik biznes hamda tadbirkorlik mezonlarining farqli jihatlari

Jihat AQSh Fransiya

Biznes . . . Muvazanatli, hunarmandchilik an’analariga
R Erkin, innovatsion, riskga tayyor

madaniyati tayangan

Keng diapazon (500-1 500 nafargacha

Korxona ko‘lami Kichik migyos (asosan 10-50 nafar xodim)

xodim)
. . . | Boshgaruvda ishtirok etadi, biroq ishlab Korxona egasi ishlab chiqarish jarayonida bevosita
Tadbirkorning roli o . : . L .
chiqarish jarayoniga bevosita aralashmaydi ishtirok etadi

Tarmoglar bo‘yicha differensiallashgan, SBA | Malaka, sertifikatlash va mustaqil faoliyat yuritish

Mezonlar standartlariga asoslangan talablari asosida belgilanadi

AQShda riskni gabul qilish tadbirkorlik madaniyatining tabiiy gismi hisoblanadi. AQSh tadbirkorlari
«muvaffagiyatga erishish uchun risk qilish zarur» tamoyiliga amal giladi. Startaplar venchur kapitaldan
moliyalashtiriladi, muvaffagiyatsizlik esa tadbirkorlik jarayonining tabiiy bosgichi sifatida qgabul qilinadi.
Shuningdek, AQShda amal qiluvchi gonunchilik bozor erkinligini qo‘llab-quvvatlaydi, byurokratik talablar
nisbatan kam bo‘lgani uchun tadbirkorlar o‘zini erkin his giladilar.

Fransiyada esa biznes madaniyati muvozanat, hunarmandchilik an’analari va kasbiy mahoratga tayangan
holda shakllanadi. Fransuz tadbirkorlari riskni ehtiyotkorlik bilan gabul giladi. Asosiy magsad — yuqori sifatli
mahsulot yaratish, uzoq muddatli obro‘-e’tiborni mustahkamlash va bargaror mijozlar bazasini shakllantirishdir.
Bunday yondashuvda biznes faoliyati hunarmandchilik mahorati va amaliy ko‘nikmalar bilan chambarchas
bog‘liq. Fransiyada mahsulot nafagat igtisodiy samaradorlik, balki estetik va madaniy gadriyatlar bilan ham
uyg‘un bo'lishi lozim degan tushuncha ustuvorlik giladi.

Xulosa qilib aytganda, kichik biznes mezonlarining sifat ko‘rsatkichlari har bir davlatning o‘ziga xos igtisodiy
boshqaruv yondashuvlari, tadbirkorlik madaniyati va bozor modelidan kelib chiggan holda shakllanib, izchil
takomillashib boradi.

XULOSA VA TAKLIFLAR

Yuqoridagi tahlillar shuni ko‘rsatadiki, AQSh va Fransiyada kichik biznesni tasniflash mezonlari bir qator
umumiyliklarga ega bo‘lsa-da, ularning shakllanishi mamlakatning igtisodiy modeli, tadbirkorlik madaniyati,
huquqiy muhit va tarixiy an’analariga bevosita bog‘lig. AQSh amaliyoti ko‘proq innovatsiya, tez o‘sish, bozorni
egallash va riskni gabul gilishga tayangan bo‘lsa, Fransiya yondashuvi bargarorlik, hunarmandchilik mahorati,
kasbiy malaka va sifat ustuvorligiga asoslanadi. Bu ikki modelning farqgli jihatlari kichik biznesni belgilovchi sifat
mezonlarini bir xil talgin qilish mumkin emasligini, ular mamlakatning igtisodiy strategiyasiga mos ravishda
shakllanishini tasdiglaydi.

Tahlil shuni ko‘rsatdiki, AQShda kichik biznesni belgilashda SBA standartlari, tarmoq bo‘yicha differensial
mezonlar, affilliklik goidalari va vyillik daromad limitlari muhim o‘rin tutadi. Fransiyada esa mezonlar nafaqat
korxona ko‘lami, balki hunarmandning kasbiy mahorati, sertifikatlash talablari, shaxsiy ishtiroki va an’anaviy
ishlab chiqarish uslublariga tayangan holda belgilanadi. Shuningdek, Fransiya modelida korxona egasining
ishlab chigarishdagi bevosita ishtiroki kichik biznesning ajralmas belgisi sifatida ko'riladi. AQShda esa tadbirkor
ko‘proq boshqaruv funksiyalarini bajaradi va ishlab chigarish jarayoniga kam aralashadi.

Umuman olganda, kichik biznes mezonlarining sifat ko‘rsatkichlari igtisodiy boshqgaruv tizimi, bozor
strategiyasi va jamiyat madaniyati bilan uyg‘unlashgan holda shakllanishi aniglangan. Bu mezonlar ishlab
chigarish modelini, mahsulot sifati darajasini, tadbirkorning rolini hamda biznesning rivojlanish dinamikasini
belgilab beradi. Tadqigot natijalari kichik biznesni fagat miqdoriy ko‘rsatkichlar bilan emas, balki sifat omillari
bilan ham baholash zarurligini ko‘rsatadi.

-

Aripov O. A. Kichik biznes va tadbirkorlik. Darslik (lotin yozuvida). — Namangan: “Mashrab” nashriyoti, 2025. — 356 b.

2. Aripov O. A. O‘zbekistonga kichik biznes va xususiy tadbirkorlikni davlat tomonidan tartibga solish. — Toshkent: Fan,
2012. - T. 272. — B. 332-334.

3. Aripov O. A. Kichik biznesni davlat tomonidan tartibga solish va ishbilarmonlik mubhitini rivojlantirish. Igtisodiyot fanlari

doktori (DSc) ilmiy darajasini olish uchun yozilgan dissertatsiya avtoreferati. — Toshkent: TDIU, 2020. — 72 b.

Rube V. A. Malyi biznes: istoriya, teoriya, praktika. — Moskva: TEIS, 2000. — 30 b.

Rube V. A. Malyi biznes: istoriya, teoriya, praktika. — Moskva: TEIS, 2000. — 33 b.

Siropolis N. Upravlenie malym biznesom. Rukovodstvo dlya predprinimatelei. Ingliz tilidan tarjima. — Moskva: Delo,

1997. - 20 b.

7. Chatain J., Gaudon R. Petites et moyennes entreprises: L’heure du choix. — Paris, 1975. — P. 43.

ook~

@ https://yashil-iqtisodiyot-taraqqiyot.uz




2025-yil, noyabr. Ne 11-son. YASHIL IQTISODIYOT VA TARAQQIYOT fi\l/i'

U.S. Small Business Administration (SBA). Table of Size Standards. — https://www.sba.gov/document/support-table-
size-standards
U.S. Small Business Administration (SBA). Federal Contracting: Size Standards. — https://www.sba.gov/federal-

contracting/contracting-quide/size-standards

IQTISODIYOT 9KOHOMHUKA ECONOMY

https://yashil-iqtisodiyot-taraqqiyot.uz @




Ijtimoiy, iqtisodiy, texnologik, ilmiy, ommabop jurnal

Ingliz tili muharriri: Feruz Hakimov
Musahhih: Zokir ALIBEKOV

Sahifalovchi va dizayner: Oloviddin Sobir o‘g’li

2025. Ne 11

© Materiallar ko‘chirib bosilganda ““Yashil” igtisodiyot va taraqqgiyot” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar qaytarilmaydi.

Mazkur jurnalda maqolalar chop etish uchun quyidagi havolalarga
magola, reklama, hikoya va boshqa ijodiy materiallar yuborishingiz mumkin.
Materiallar va reklamalar pullik asosda chop etiladi.

El.Pochta: sq143235@gmail.com
Bot: @iqtisodiyot_77
Tel.: 93 718 40 07

Jurnalga istalgan payt quyidagi rekvizitlar orgali obuna bo‘lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Yashil” igtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

Rl [ f
EE-T- B Je Jurnal sayti: https://yashil-igtisodiyot-taraqqiyot.uz




